
    ብሩራዊ እዮቤልዩ ኣብ ሃገረ ጀርመን ኣብ ከተማ ከለን  
                    ብምዉቕ ሃገራዊ መንፈስ ከቢሩ  
  
ጽምብል ብሩራዊ እዮቤልዩ ናጽነት ኤርትራ ኣብ ከተማ ከለን  ብዕለት 14.05.2016 ኤርትራውያንን፡ ካብ ከተማ ከለንን ከባቢኣን ከተማ  ቦን፡ካልእ ከተማታትን ዝተሳተፍዎ ፡ ርብዒ ዘመን ኣብ መኸተን ልምዓትን ኣብ ትሕቲ ዝብል ጭርሖ  ብዉዕዉዕን ምዉቕ ሃገራዊ መንፈስን ከቢሩ። ኣቀዲሙ ዝተኸብረሉ ምክንያት ድማ ብምኽንያት ኣብቲ ፍሉይ መድረኽ ዝካየደ ዘሎ ናይ ርብዒ ዘመን ሃገራዊ ናጽነት ንምክባር መብዛሕትኡ ኤርትራዊ ናብ ዓዲ ክገይሽ ስለ ዝኾነ እዩ።  
ጽንብል ብሩራዊ እዮቤልዩ ናጽነት ኤርትራ ኣብ ከተማ ከለን ብዝኽረ ሰማእታትን ሃገራዊ መዝሙርን ብድሕሪ ምክፋት ዋና ጻሓፊ ማ /ኮም ከለን ኣቶ መንግስተኣብ ኣርኣያ ንተሳተፍቲ በዓል ናይ እንቋዕ ደሓን መጻእኩምን  ጽቡቕ ምንዮቱ  ብሽም ማሕበረኮም ከለንን ኣቕረበ። ኣቶ መንግስተኣብ ፡ኣብ መግለጺኡ ኣብ ብሩራዊ እዮበልዩ ኣመልኪቱ ድማ መበል 25 ዓመት ናጽነትን እንጽምብለሉ ንኹሉ ብድሆታት ሰጊርናን፡ ኣላሽ ኣቢልናን ናብ ብሩህ መጻኢ ተሰጋጊርና ኣብ ዘለናሉ እዋናት ይቃናዕ ምህላዉ ፍሉነት ኣለዎ በለ። ቀጺሉ ኣባላት ማሕበረኮም ከለን ብሃገራዊ ሓድነት ተጠርኒፎም  ንኣብ ከተማ ከለንን ከባቢኡን ንዝነብር ኤትራዊ ብተወፋይነት ንዘበርክትዎ ኣገለግሎት ብምዕዛዝ ፡ ነቶም ኣባል ዘይኮኑ ኤርትራውያን ኣብዚ ቅዱስ ሃገራዊ መኣዲ ንኽሳተፉን ኣባል ማሕበረኮም ንኽኾኑን ደቆም ናብ ትምህርቲ ቤት ቅዋንቋ ኣደ ንኽስዱን ንተሳተፍቲ ጽብል ኣዘኻኸረ።  
ስዒቡ ፈጻሚ ጉዳያት ኢምባሲ ሃገር ኤርትራ ኣብ ሃገረ ጀርመን ኣቶ ዮውሃንስ ወልዱ ሎሚ ኣብ ከተማ ከለን እታ ቀዳመይቲ ሽግ ብሩራዊት እዮቤልዩ ናጽነት ኣብ ሃገረ ጀርመን እትበርሃላ ዕለት በቲ ሓደ ወገን  ፡ 25 ዓመት ምልስ ኢለ ክርእዮ ከሎኹ ድማ ብድሕሪ ናጽነት ሃገረ አርትራ ንመጀመርያ ግዘ ኢምባሲ ሃገረ አርትራ ኣብ ጀርመን ዝቆመሉ ኣብዛ ከተማ'ዚኣ ብምዃኑ ድርብ ጽልብል ብምዃኑ  ዮሃና ንኤርትራውያን ህዝቢ ከለንን ካባቢኣን  ክብል ዓቢ ሓበን ይስምዓኒ ፡ ክብል ዕዙዝ ምንዮቱ ገለጸ። ቀጺሉ ኣቶ ዮውሃንስ  ረዚን መልእኽቲ ናይዛ ክብርቲ ዕለት ብድሕሪ ምቕራብ፡ ኣብ ህሉው ኩነተትን ተሳላሲሎም ፖለቲካውን ቁጠባዊን  ዲፕሎማስያዊ ዓወታትን ኣገደስቲ ፍሳመታት 25 ዓመትን ንተሳተፍቲ ጽምብል ብድሕሪ ምቅራብ ፡ ነቲ ብዓል ክዉንን ምዕሩግን ንክኸውን  ተዋስ ኡ ኣባላት ውዳቤታት ከተማ ከለን ኣመስገነ ፡ ንተሳተፍቲ ብዓል ድማ ውሁድን ርሑስን ቅነ ናጻነት ይኹነልና ክብል ጽቡቕ ምንዮቱ ገለጸ።     ኣባል ሽማግለ መኸተ ከተማ ከለን ኣቶ እድሪስ ኣሕመድ ዑመር ፡ ብቐጻሊ ብጉልባል ተጣበቕቲ ሰብኣዊ መሰል ተጠቂሞም  ንኽቡር ቃልስናን ረዚን መስዋእትናን  ክቡር ባህልናን ኣመራሲሖም ፡ ዘይፍትሓዊ ውዲታት ናይ ሓሶት ጠቐነታትን ኣሊሞም ህዝብናን መንግስትናን ንምጥቃዕ ዝካየድ ዘሎ ሸርሕታት  ኣመልኪቱ ፡ ሕጂውን ከምወትሩ ኣንጻር'ዚ ፈጠራዊ ክስን ጸለመን ተቓውሞና ከነስምዕ መሰሌናን ሃገራዊ ግዳታናንን ብምዃኑ ፡ኣብ ተዳልዩ ዘሎ ፔትሽን ተሳታፍነቶም ከዕዝዙን ከም ኡውን መቐጸልትኡ ብዓለም ደርጃ ንዕለት  21.06.2016  ኣብ ከተማ ጅኔቭ፡ ሰፊሕ ሰላማዊ ሰልፊ  ክካየድ ስለ ዝኾነ ርክብና ኣብኡ ይኹን ክብል ረዚን ለበዋ ኣቕረበ።      
ተሳተፍቲ ጽምብል በዓል ብሩራዊ እዮቤልዩ  ናጽነት ኣብ  ከተማ ከለን ንኽብሪ ብሩራዊ እዮበልዩ ተበሂሉ ምዕሩግ ሕብስቲ ናጽነትን (celebration cake)  ብጉጅለ ህግደፍ ከለን ፤ ብጽቡቕ ባህጊ እተሸለመ ሻምፓኝ ብሃማደኤ ጨንፈር ከለን ተወፈየ : ብካብ ኩለን ሃገራውያን ሓይልታትን ጉጅለታትን ብዝተዋጽኡ ውሁዳት ሽማግለታት ከተማ ከለን ብምዉቁቕ ሃገራዊ ስምዒት ብውዕዉዕ ጣቕዒትን ተሰነየ ሓያል ሃገራዊ መንፈስ ብምቑራስን  ምቱካስን ፡ ነቲ  ብዓል ዓቢ ግርማን ድምቀትን ክህብዎ ከለዉ ፤  ንኽብሪ በዓል ናጻነት ኣብ ከተማ ከለን ንኸማዕርጉ ዝመጹ  ወናማት ስነጥባባውያን ኣባላት "ዝያዳ ባንድ" ብዘቕረብዎ ዉዕዉዕን መሳጢን  ባህላዊ ሃገራዊን ዘመናዊ ሙዚቃን ሳዕስዒትን ብምዝንጋዕን ብኣባል ማ /ኮም ከለን ወ /ሮ ኣልማዝ ተስፋማርያም ረዚን መልእኽቲ ብዓል ናጽነት ዝሓዘለ ግጥሚ ብምቕራብን  ነቲ ብዓል ዓቢ ግርማን ድምቀትን  ሂብዎ። ኣብ መደምደምታ ተኻፈልቲ ብዓል ከም ወትሩ ብውህደትን ስኒትን ፍቕርን ብምድፍናቕን ብምፍልላይ ፡ ወግዓዊ ጽንብል  ናጽነት ጽምብል ብሩራዊ እዮቤልዩ ናጽነት ኤርትራ ኣብ ከተማ ከለን ብምዕሩግ ኣገባብን ብዉዕዉዕን ልዑል ሃገራዊ መንፈስ ተዛዚሙ ። ውሁድን ዕዉትን ቅነ ብሩራዊ እዮቤልዩ  !  
ዘልኣለማዊ ዝኽሪ ነቶም እዛ መዓልቲዚኣ ንኽትህሉ ዝገበሩ ስዉኣትና  
ወትሩ ዓወት ንሓፋሽ                                                                                                                  ክፍሊ ሓብሬታ /ማሕበረ-ኮም ከለንን ከባቢኣን ከለን 14. 05.2016  


